Was merr su babbeld

Was machsden?

Dess siehsde doch, isch stobb.

Was stobbsden?

Doi Schtrimp.

Warum stobbsden die?

Weil se kabutt sinn.

Warum schmeil3den die nitt fort?
Waaldde was Schtrimp ferr disch kossde?
Naa.

Bestimmt 8 odder 9 Euro.

Dess iss deier.

Dessweesche stobb isch doi Schtrimp.
Ah ja.

Was machsden du?

Isch? Ich gugg derr zu.

Honnes, ich brauch enn neie Birill.

Ferr was?

Ferrs Gugge beim Stobbe.

Waallde was enn neie Brill kosst?
Was kossden der?

Bestimmt 300 Euro.

Dess iss deier.

Doodeferr konnsde vill Schtrimp kaafe.
Unn donn?

Donn schmeif’de die kabuttene fort.
Ich brauch awwer enn neie Birill.
Wesweesche?

Moin ahle Brill sieht nix mehr aus.

Ah so. Also nitt weeschem Stobbe.
Aach weeschem Stobbe. Dess Kattche ...
Dess Kattche hott enn neie Brill, gelle?
Die hott nor ... was machsden?

Ich stobb.

Was stobbsden du?

Die Unnerhaltung.

Eiern Honnes



